
 “BOŠNJACI U DIJASPORI BEZ ČLANSTVA U DZEMATU I DZAMIJE SU BEZ OPREDJELJENJA, A 

NEOPREDJELJENJE JE STANJE BESKONAČNE OPASNOSTI” 

 

Na osnovu člana 38. Ustava Islamske Zajednice u Bosni i Hercegovini te Statuta i Pravilnika rada B.E.K.O, 

UO B.E.K.O donosi prijedlog pravilnika o korištenju mezarja. 

 

PRAVILNIK O KORIŠTENJU MEZARJA 

 

Član 1 

 
Ovim pravilnikom se definiše način korištenja i uređenja mezarja B.E.K.O koje se nalazi na adresi: 

1101 N.E 112th Avenue -Vancouver, WA 98684, a u sklopu “Evergreen Memorial Gardens 

Funeral” 

 

B.E.K.O je legalni i jedini vlasnik mezarja. 

 

Član 2 

Pravo korištenja 

 
      1.  Pravo na korištenje mezarja imaju isključivo članovi B.E.K.O koji uplate iznos koji je određen 

na skupštini održanoj 21. Decembra 2014 godine. Djeca ispod 27 godina starosti stiču pravo 

korištenja ukoliko su njihovi roditelji ispunili obavezu navedenu u prethodnoj rečenici a svi oni 

koji su u trenutku prihvatanja njihovih roditelja da učestvuju u projektu mezarje imali preko 27 

godina ili su već i prije te dobi oformili svoju porodicu (ušli u brak) dužni su da uplate isti iznos 

kao i svi ostali. 

 

  2.  Svaki novi član džemata koji bude došao u džemat i pri učlanjenju izrazi želju za korištenje 

mezarja,uplatit će iznos od 70% od trenutne cijene jednog ukopnog mjesta u Evergreen Memorial 

kojeg su uplatile i ostale džematlije da bi steko pravo na korištenje mezarja.  

 

 3.  Pošto u džematu ima članova koji su u miješanim brakovima njihovim supružnicima će biti 

obezbjeđeno ukopno mjesto u sklopu Evergreen Memorial ali ne u dijelu B.E.K.O mezarja, 

ukoliko supružnik prihvati Islam kao svoju vjeru prije smrti biće ukopan u B.E.K.O mezarje. 

 

 4.  Pravo korištenja mezarja imaju i nečlanovi Bošnjaci koji izraze želju da se kopaju u B.E.K.O 

mezarje uz trenutnu nadoknadu u visini od 3 base (mjesta) + klanjanje dženaze odredeno 

cjenovnikom BEKO za neclanove. (trenutna cijena mjesta je $2,275 + $1,200 dzenaza) 

5. Osoba koja napusti dzemat (iskljuci se iz dzemata) i prestane placate clanarinu, ima pravo na samo 

jedno ukopno (mezarsko) mjesto. 

Član 3 

Usluge 

 
Svi oni koji budu ispunili uslove po članu 2 ovoga pravilnika imaju besplatno ukopno mjesto i 

uslugu imama (klanjanje dženaze). Sve ostale troškove od prijevoza mejita do ukopa i izrade 

nišana snosi familija rahmetlije (cijenu ovih usluga formira Evergreen Memorial Garden a 

korisnici B.E.K.O mezarja imaju popust u visini od 15%  na trenutnu cijenu), isto tako familija je 

dužna platiti izradu tabuta , gasuljenje i ćefine. 

   

Član 4. 

 
Clan BEKO koji je redovno placao(la) clanarinu/vazifu I sve druge obaveze po pravilima BEKO 

do svoje smrti, a nema blizu niti daljnju rodbinu da se pobrine za njegov/njen ukop, u tom slucaju 

BEKO snosi sve troskove njegovog/njenog ukopa u mezarje BEKO. 

 

Član 5. 

 
U slucaju da clan BEKO umre, a nije imao zenu, djecu ili rodbinu koja bi snosila troskove 

njegovog/njenog ukopa, u tom slucaju BEKO preuzima odgovornost njegovog/njenog ukopa. Ako 

iza umrlog/umrle ostane ostavstina, novac, pokretna ili nepokretna imovina, BEKO ce se pojaviti 

kod nadleznih organa koji ce voditi ostavinsku raspravu, kao interesant za potrazivanje u interesu 

izmirivanja nastalih troskova ukopa. U ovom slucaju, naprijed navedenom, BEKO se obavezuje da 

ispita sve pomenute radnje prije ukopa. 

 

Član 6. 

 
Kada umre clan BEKO, a poslije njegove/njezine smrti ostane ziv jedan od supruznika, koji zbog 

slabog imovinskog stanja ne moze platiti troskove ili dio troskova ukopa umrlog/umrle, onda ce u 

tom slucaju BEKO pomoci u tome, pod uslovom da supruznici nemaju djece sposobne za rad ili 

ako umrli/umrla nema roditelje, bracu niti sestara. 

 

Član 7 

Obilježje-Ukop-Nišan-Održavanje 
 

1. Mezarje će imati obilježje sa nazivom zajednice , natpisom da je bošnjačko i nazivom mezarja. 

2. Ukop će se vršiti po redu ,nema rezervacije mjesta.Ukop će se vršiti po Islamskim propisima i 

bošnjačkim običajima 

3. Nišan će biti jednobrazan za sve (ravna ploča bez slike sa imenom i prezimenom rahmetlije, 

datumom i mjestom rođenja i preseljenja, ožalošćeni i riječ El-Fatiha).Veličina ploče je po 

pravilima Evergreen  Memorial. 

4. Nije dozvoljeno podizati bilo kakvo drugo obilježje oko kabura niti graditi bilo šta drugo ili 

ograđivati kabur niti bilo šta drugo što je u suprotnosti sa islamskim pravilima i predhodnom 

tačkom i pravilima Evergreen Memorial. 

5. Brigu o održavanje kompletnog mezarja potpisivanjem ugovora doživotna je obaveza Evergreen 

Memorial  Gardena. 

 

Član 8 

Certifikat 

 
BEKO je duzan napraviti certifikat tj. ugovor izmedu BEKO i dzematlija koje ucestvuju u kupovini mezarja. 

Na tom certifkatu ce biti imena svih ucesnika u akciji mezarje ovjerena od strane javnog notara i nakon toga 

ce biti isti urucen svim ucesnicima u akciji mezarje . 

 

 

Član 9 

Za provedbu ovog pravilnika odgovoran je Upravni odbor BEKO, a Imam ima pravo veta na odluku koja 

bude u suprotnosti sa islamskim pravilima po pitanju dzenaze i ukopa.  

 

Član 10 

Izmjene i dopune pravilnika o mezarju 

 
Pravo na izmjene i dopune ovog pravilnika zadržava samo skupstina B.E.K.O u skladu sa Islamskim 

propisima i pravilima Evergreen Memorial. 

 

                                                                             

Predsjednik skupštine B.E.K.O 

  

 


